
Velkomen til Jostedalsbreen på langs 

27.-30-april 2012
Oppmøte: Greidung 27. april klokka 1900. Ein kan køyre eller ta buss til Erdal (like ved Hjelle) i Stryn kommune. Ekspressbussane frå Oslo (via Otta, ikkje via Sogndal), Trondheim og Bergen går forbi. Frå Erdal (ved campingplassen) tek ein innover dalen heilt inn til siste garden (Greidung). Dit er det 2 km og vi møtest på parkeringsplassen.

Frå Greidung går vi inn til Vetledalsseter, den innerste setra. Det tek omlag 1,5-2 timar. Her ligg det ei hytte ein kan bu i, men den er ofte full i desse tider. Då må du slå opp teltet på ei av dei mange flotte grasslettene rundt hytta. 

Viss du ikkje kan møte opp kl 1900 så må vi vite om det på førehand. Alle treng personleg breutstyr som vi deler ut ved oppmøte. Kjem du seinare så må vi avtale kor vi legg utstyret så du får det med deg. Avgang frå Vetledalsseter er dagen etter kl 0800, det er siste frist viss du vil rekke turen. 

Dag 1: Frå Vetledalsseter går turen opp mot Erdalsbreen. Normalt tek vi på oss skia litt før vi kjem inn på breen. Deretter går vi opp heile brefallet og ned Lodalsbrekka. Siste etappe er opp brefallet Småttene. Her må vi bruke tau og sele sidan sprekkene er synlege heile året. Leir vert det i Ståleskardet ved foten av Lodalskåpa. Dette er den tyngste dagen på turen og det er ein stor fordel med skifellar. For dei som endå er spreke blir det kveldstur på Lodalskåpa viss veret er godt.

Dag 2: No er vi oppe på platået av Jostedalsbreen. Ferda går sørover via Kjenndalskruna, Høgste breakulen, Kvitekoll og Ramnane. Målet er Bings gryte, ei spesiell vindhole der breen er på sitt aller smalaste. Denne dagen er det lite stigning, men det er langt å gå.

Dag 3: Frå Bings Gryte går vi litt opp før turen går nedover breen mot Flatbrehytta. Her sluttar breen og stien går bratt ned til Fjærland. Dette er den lettaste dagen på turen. Viss veret er godt går vi oppom Supphellenipa på vegen. Vanlegvis er vi nede rundt kl 18. 

Turen krev normalt god kondisjon og at ein har vore litt på tur med tung sekk før. Av utstyr må ein ha med:
· Vindtett jakke og bukse

· Ullundertøy

· Varm genser e.l.

· Lue og vottar

· Solbriller og solkrem med høg faktor

· Telt

· Kokeutstyr (med brennstoff nok til snøsmelting av drikkevatn)

· Sovepose

· Ligggeunderlag

· Fjellski og stavar

· Vassflasker

· Skifellar

· Skismurning (frå blå ekstra til klister sidan føret kan variere sterkt)

· 1 spade pr teltlag

Kart og kompass er anbefalt for dei som vil følgje med på kor vi går. Breutstyr stiller vi opp med, men ein må være med på å bære dette. 

Vi kan hjelpe til med å formidle kontakt med andre deltakarar dersom du melder deg på åleine eller ikkje har med telt.

Transport tilbake til bilane i Erdal kan vi organisere på ein rimeleg måte. Ta kontakt dersom dette er ønskeleg. Det vil normalt koste rundt kr 300,-. Forøvrig går det ekspressbuss til Oslo frå Fjærland og til Bergen frå Skei (ca 3 mil frå Fjærland). Sjekk www.nor-way.no for tidspunkt. Du kan også sette bilen i Fjærland før turen. Då må du ta buss til Stryn og drosje vidare til Erdalen. Meld frå til oss viss du vil gjere dette så kan vi organisere felles drosje frå Stryn. 
Når du veit korleis du reiser til kurset må du gå inn på www.bre.no og velge menypunktet ’registreringsskjema’ (direkte adresse er www.bre.no/registrering.html). Dette skjemaet må fyllast ut slik at vi veit når du kjem, om du må hentast og om du treng transport tilbake til Erdalen etter turen. 

Betalinga av turen må skje snarast råd og innan fristen. Vil du ha lenger frist for betalinga så ta kontakt før betalingsfristen går ut. Viss vi ikkje høyrer noko anna så kjem det ei purring ved manglande betaling. 

Vær venleg å oppgje fakturanummeret ved betaling så vert det enklare for oss å registrere betalinga.

Viss du likevel ikkje vil være med så vil du få tilbake alt du har betalt ved avmelding minst to veker før turen tek til. Av og til er veret for dårleg til å gjennomføre turen. I så fall får du tilbake alt du har betalt. Viss veret er godt nok til å gjennomføre turen på ein forsvarleg måte, men du sjølv synes det er for dårleg til at du vil delta, vil du få tilbake halvparten viss vi får avmeldinga seinast dagen før oppmøte. Du bør ha ei reiseforsikring slik at du får dekka turavgifta viss du blir forhindra frå å møte opp.  

